
Bideoa ikusi eta gero, aukeratu galderen erantzun egokia.

Etb 1eko “Artefaktua” saioak badu LIBURUAREN BIDAIA izeneko tarte bat.

Bertan, irakurleek hainbat azalpen ematen dute: zer irakurtzen ari diren, zer

eskaintzen dien literaturak, non irakurtzen duten…

Sekuentzia honetan gai horren inguruko ariketa hauek egitea proposatzen dizugu:

- Bideoa ikusi eta galderei erantzun.

- Ideiak osatu eta paragrafoak idatzi.

- Haur baten aitari idatzi.

Paperean edo formatu digitalean, ipuin laburrak edo eleberri luzeak... ez du axola.
Asko du emateko literaturak.

1. Maite Larburu musikaria eta literatura

Hirurogeita hamar abestiz osatutako bilduma bat irakurtzen ari da une honetan Maite

Larburu.

  Egia

  Gezurra

Maite Larbururen ustez, literaturak aberastu egiten du gure bizimodua.

  Egia

  Gezurra

Musikariarentzat, inspirazio-iturri da literatura. 

  Egia

  Gezurra

Poesia du gustuko Larburuk eta kantak sortzeko baliatzen du.

  Egia

  Gezurra

Larbururen ustez, irakurketa, batez ere, haurrei gustatzen zaie.

  Egia

  Gezurra

Musikariak dioenez, bidaietan irakurtzeko aukera gutxi izaten du.

  Egia

  Gezurra

Izurriaren ondorioz, irakurtzeko ohitura galdu du Maitek.

  Egia

  Gezurra

Irakurtzeak gauza gehiago bizitzeko aukera ekarri dio Maiteri.

  Egia

  Gezurra

Irakurketa bizitzarako baliabiderik garrantzitsuena da, Larbururen iritziz.

  Egia

  Gezurra

Larbururen arabera, bidaia bat da irakurtzea. 

  Egia

  Gezurra

2. Literaturak ematen diguna

Maite Larburuk bideoan esandako hiru ideia aukeratu ditugu.

Saia zaitez horietako bakoitzaren gainean paragrafo bat idazten. Horretarako, bai aurretik bai

atzetik zuri bururatzen zaizun informazioa gehitu edo osatu (ideia bakoitza ez duzu zertan

paragrafo hasieran kokatu, ordena alda dezakezu, nahi baduzu). Adibide gisa, guk idatzi

ditugun paragrafoak irakur ditzakezu.

Irakurriko ez banu, askoz ere gauza gutxiago biziko nituzke.

Literaturari esker, beste pertsona bat izan zaitezke.

Bidaia bat da literatura.

3. Irakurtzeko zaletasunik ez duen haurra

Jarraian proposatzen zaizun gaia irakurri eta eskatzen zaizuna kontuan hartuz, idazlana

egin.

Egoera: Zure lagun bat kezkatuta dago: Hamar urteko alabak/ semeak egun osoa pasatzen du

kontsolarekin jolasean. Lagunak umeak irakurtzea nahi du, baina ez du lortzen. Zuen

seme-alabak ere jolasten dira kontsolarekin, baina asko irakurtzen dute.

Egitekoa: Kontatu zure esperientzia lagunari. Azaldu umeentzat irakurtzeak dituen alde onak.

Eman aholkua. Idatziz erantzun (mezu elektronikoa edo gutun pertsonala). Gutxienez, 140 hitz

idatzi behar dituzu.

Zure idazlana guri bidali nahi badiguzu, idatzi argitalpenak@habe.eus helbidera. Opari bat

jasoko duzu trukean.

Kaixo, Mikel: 

Jontxu

Erantzun-orria

1. Maite Larburu musikaria eta literatura

Irakurtzen ari da une honetan MaiteLarburu.

  Egia

  Gezurra

Maite Larbururen ustez, literaturak aberastu egiten du gure bizimodua.

  Egia

  Gezurra

Musikariarentzat, inspirazio-iturri da literatura. 

  Egia

  Gezurra

Poesia du gustuko Larburuk eta kantak sortzeko baliatzen du.

  Egia

  Gezurra

Larbururen ustez, irakurketa, batez ere, haurrei gustatzen zaie.

  Egia

  Gezurra

Musikariak dioenez, bidaietan irakurtzeko aukera gutxi izaten du.

  Egia

  Gezurra

Izurriaren ondorioz, irakurtzeko ohitura galdu du 
Maitek.

  Egia

  Gezurra

Irakurtzeak gauza gehiago bizitzeko aukera ekarri dio Maiteri.

  Egia

Hirurogeita hamar abestiz osatutako bilduma bat

  Gezurra

2. Literaturak ematen diguna

Irakurriko ez banu, askoz ere gauza gutxiago biziko nituzke.

(Asko ematen dit niri literaturak. Adibidez, irakurtzen dudanean, testuaren barruan sartzen naiz

eta gertatzen dena lehen pertsonan bizi dut. Horregatik, liburu bat hartzen dudanean

esperientzia berriak izaten ditut: lekuak bisitatzen ditut, pertsona bereziak ezagutzen ditut,

emozioak sentitzen ditut … eta etxetik mugitu gabe, gainera! Ziur naiz, irakurriko ez banu,

askoz ere gauza gutxiago biziko nituzke.)

Literaturari esker, beste pertsona bat izan zaitezke.

(Gainera, nire ustez, literaturari esker, eguneroko bizitza utzi, amets egin eta beste pertsona bat

izan zaitezke: beldurrik ez duen heroia, batetik bestera doan bidaiaria edo maitasun-istorio

zoragarri bat duen emakumea/gizona, esate baterako. Imajinazioari atea irekitzeko balio du

literaturak.)

Bidaia bat da literatura.

(Ez daukat zalantzarik, niretzat bidaia polit, merke eta eroso bat da literatura eta aukera ematen

digu denoi nahi dugun tokira bidaiatzeko, ez fisikoki, baina bai gure pentsamenduarekin.

Mundua ezagutu nahi duzu? Ireki liburu bat eta hegan egin beldurrik gabe! Ez zara damutuko.)

Erantzun-orria

3. Irakurtzeko zaletasunik ez duen haurra

Kaixo, Mikel: 

Jontxu

(Jaso dut zure mezua eta laguntzen saiatuko naiz. Gure seme-alabek lehen ez zuten ezer

irakurtzen, baina pixkanaka-pixkanaka lortu dugu etxeko ohiturak aldatzea. Nola? Oraintxe

azalduko dizut. Lehen urratsa: Gauero testu labur bat irakurri haurrarekin, baina kontuz! ondo

aukeratu testua. Guk, adibidez, abenturak, animaliak, zientzia edo kirola aukeratu ditugu, gai

horiek interesatzen zaizkielako. Bigarren urratsa: Pixkanaka, testu luzeagoak aukeratu. Hori bai,

ez pasatu! bestela, aspertu egingo da. Hirugarren urratsa: Egun batzuk pasa eta gero, esan

haurrari berak aukeratuko duela testua eta zuri irakurriko dizula. Eman liburu batzuk

(liburutegian asko daude), baina berari aukeratzen utzi. Ikusiko duzu, denbora pixka bat pasa

eta gero, ohitu egingo da eta berak eskatuko dizkizu liburuak. Guretzat oso esperientzia polita

izan da. Denbora gehiago pasatzen dugu orain haurrekin eta oso pozik gaude denok. Gainera,

liburuak oso onak dira haurren imajinazioarentzat eta asko ikasten dute. Bidaia ederra egingo

duzue! Kontatuko didazu.)

Transkripzioa (03:57)

Maite Larburu musikaria eta literatura

(abestia) 

Esataria. Liburu bat irakurtzean bidaia bat egiten dugu. Era berean, liburuek ere bidaiatzen dute gure ondoan. Zein

 ote dauka Maite Larburuk eskuartean?  

Maite Larburu musikaria. Ba, Herbehereetako kantu tradizionalen bilduma bat: horixe ari naiz irakurtzen. Ba, s

altoka-saltoka nabil kantu batetik bestera, 70. [70eko] hamarkadako liburuxka bat.  

Aberastasun handia ematen duen, ba hori, lanabesa da literatura bizitzan, ez? Ez bakarrik ikasteko, baizik eta

deskubritzeko, zure bizitza, ba, espezie eta saltsa goxoz hornitzeko.  

Inspirazio-iturria literatura da eta baita ere lapurtzen ditudan gauzen iturria, ez? Asko gustatzen zait olerkia

irakurtzea, adibidez, ba hori, irudimena edo imajinario-kutxa beltz horretan sartu eta hortik kantu bat irten l

itekeelako askotan.  

(abestia) 

Gogoratzen naiz asko gustatzen zitzaidala nire ilobei ipuinak kontatzea, ze(ren) hasten nintzenean “Bazen

behin…” Eta pum, hori esan eta dagoeneko haurrak ez daude hor, daude ipuinean. Eta ez dute ikusten zure

aurpegia, bakarrik ikusten dituzte pertsonaiak eta lekuak. Eta niretzat irakurketa, oraindik ere hori da.  

Azken urteetan gehien irakurri dut bidaietan: hegazkinetan, trenean, autobusean, aireportuetan asko eta hoteletan

ere bai. Eta askotan liburuak ematen dit bidaia baten lotura, ez? Liburua bihurtzen da pixka bat nire etxea.    

Esataria. Musikariaren bizitza erabat aldatu da izurriaren eraginez. Berriz ere biolinarekin bidaiatzeko irrikan dago:

kontzertuz kontzertu ibili eta irakurtzeko grina berreskuratu.  

Maite Larburu. Egia esan, izurria hasi zenetik ez dut batere irakurri. Ez dakit, kontzentrazio- arreta-kontu bat edo

zer. Askozaz ere gauza gutxiago bizi izango nituzke ez banu irakurri.  

(abestia) 

Irakurketak bizitzeko baliabidea eskaintzen du. Zure egunerokotik at bizi zaitezke, beste pertsona bat izan zaitezke,

beste pertsona baten pentsamoldean sartu zintezke, beste herrialdeetan, beste unibertsoetan, lehenaldian,

etorkizunean… Bidaia bat da, puntu batetik bestera joatea; eta marra zuzena puntu txikiz lotutako ilara bat baldin

 bada, ba, Atik Bra edo Ztik Jra edo edonolako hizkitik hizkira joatea, hitz batetik bestera, esaldi batetik bestera.

Jada, dagoeneko bidaia bat da.             

